
Rosalía de Castro susana rodríguez

Luz Casal Ledicia costas

Destacada poeta do século XIX, 
recoñececida pola súa obra en lingua 
galega.
Unha das súas obras máis coñecida é 
o poemario Follas novas (1880).
O día da publicación dun dos seus libros máis
importantes, Cantares Gallegos, tómase para
celebrar o Día das Letras Galegas, o 17 de maio.

Naceu en Vigo o 4 de marzo de 1988,
é unha médica e atleta galega, 
especializada en triatlón.
Foi cinco veces campioa mundial de
paratriatlón, catro veces campioa de Europa e
medalla de ouro nos Xogos Paralímpicos de 2020
en Tokio. Outra das súas paixóns é a medicina,
é doutora no Hospital Clínico de Compostela.

Aínda que viviu en Asturias xa dende
a infancia, é unha cantante galega de 
pop-rock.
Durante a súa carreira discográfica 
vendeu xa máis de 5 millóns de discos. Recibiu a
Medalla Castelao en 2010 e a Medalla de Galicia en
2023. Algunhas das súas cancións son: No me
importa nada, Piensa en Mí, Historia de un amor...

É unha das autoras máis recoñecidas
e traducidas da literatura galega.
Premio Merlín de literatura infantil, 
pola súa obra Escarlatina, a cociñeira
defunta. Consegue por segunda vez o Premio
Merlín, nesta ocasión pola súa novela infantil O
neno de lume. En 2022 gaña a XX edición do
Premio de Poesía Afundación co poemario Ultraluz.

lucía freitas Marisol soengas

Julia otero Ana peleteiro

Todo comezou aos 19 anos cos estudos
na Escola Superior de Hostalería de 
Bilbao. 
Ao pouco tempo de abrir as portas
A Tafona, gaña o seu primeiro premio no concurso
de tapas da cidade.
No ano 2018 recibe a súa primeira estrela Michelín
e no 2019 dous Soles Repsol.

Nada en Agolada en 1968, é unha 
científica galega especialista en 
microbioloxía e recoñecida 
investigadora a nivel mundial sobre 
o melanoma. Dende 2008 lidera o Grupo de
Melanoma do Centro Nacional de Investigacións
Oncolóxicas, equipo que traballa sobre o papel que a
proteína midkina xoga na metástase do melanoma.

Nada en Monforte de Lemos, é unha
xornalista e presentadora de radio e 
televisión galega.
Ten ás súas costas unha das traxecto-
rias máis completas do periodismo español actual.
Participou en programas como ‘Protagonista, el
cine’,  ‘Con faldas y a lo loco’, ‘Café del domingo’ o
‘Sábado Noche’. 

Nace en Ribeira o 2 de decembro de 
1995, é unha atleta galega, especialista
en triplo salto e medallista de bronce
nos Xogos Olímpicos de Toquio 2020.
Medallista de bronce no Campeonato Europeo cunha
marca de 14,44 m. Ao ano seguinte gañou a medalla
de ouro no Campeonato Europeo en Pista Cuberta,
con un salto de 14,73 m, novo récord de España.

maría pita COncepción arenal

Vero boquete Esther estévez

Nace en Sigrás (Cambre) contra 1560 
e finada no mesmo lugar en 1643, foi 
unha heroína galega na defensa da 
Coruña contra o ataque da Armada
 Británica acontecido no ano 1589.
Cansa dos ataques, loitou contra o alférez inglés ata
arrebatarlle a bandeira. Con ela, alzouse cara o pobo
da Coruña e dixo: ‘Quen teña honra que me siga"’.

Nada en Ferrol no ano 1820. Foi unha
diplomada en Dereito, xornalista, 
precursora do feminismo, poeta e 
autora dramática galega. É considera- 
da unha das pensadoras máis lúcidas e prestixiosas
do século XIX dentro e fóra do país. 
Foi a primeira muller en asistir a unha Universida-
de española.

Nace en Santiago de Compostela no
ano 1987, é unha futbolista que xoga 
como centrocampista na A. C. F. 
Fiorentina de la Serie A de Italia.
Foi internacional coa selección española, da cal
chegou a ser capitana.
Dende 2015 é embaixadora da UEFA para o
desenvolvemento do fútbol feminino.

Nada en Verín no  ano 1997 é unha 
xornalista galega, máis coñecida como
a presentadora do programa 
Dígocho eu da TVG, un programa de 
divulgación para mellorar o uso da lingua galega.
Gañou dúas veces o Premio Mestre Mateo á mellor
comunicadora.
Na actualidade é presentadora do programa Luar.

Tanxugueiras Nerea barros

Carolina iglesias Sés

Trío de pandeireteiras galegas 
formado por Aida Tarrío e as irmás 
Olaia e Sabela Maneiro.
A mediados de 2019 foron galardoadas 
co Premio Martín Códax da Música na categoría de
Música tradicional galega e folk.
Foron candidatas a participar no Festival de
Eurovisión co seu tema ‘Terra’.

Nace en Santiago no ano 1981, é unha
enfermeira e actriz galega que debutou 
no cine no ano 1997 co filme Nena.
Participou en series como: Matalobos,
El secreto de Puente Viejo e El tiempo entre costuras.
No 2014 interpretou a Rocío no filme La isla mínima,
papel que lle valeu o Premio Goya á mellor actriz
revelación.

Tamén coñecida como Percebes y
Grelos, nada en Oleiros no ano 1993,
é unha humorista, guionista e 
youtubeira feminista galega. En 2021,
 foi recoñecida co Premio Marcela e Elisa polo seu
traballo en prol dos dereitos LGTBI+, sendo a persoa
máis nova en recibir este galardón.
Participou en programas como Zapeando ou OT.

Comezou a súa formación no baile e
na música tradicional galega. 
Ademais, é mestra e licenciada en
filoloxía galega e antropoloxía social.
No 2011 gravou o seu primeiro álbum  chamado
Admirando a condición, e no 2013 presentou o
segundo álbum Co xenio destrozado. Unha das súas
cancións máis populares é Tempestades de sal.

María mera Paula vázquez

belén toimil yolanda castaño

Actriz e presentadora galega nada en 
Boqueixón no ano 1986.
Participou nas series de televisión
Libro de familia e Matalobos. . En
2010 foi elixida para encarnar a Salomé na
produción do Centro Dramático Galego. Dende 2018
interpreta a tenente Vargas na serie O sabor das
margaridas.
 

Actriz, presentadora de televisión e 
modelo galega nada en Ferrol.
A súa primeira aparición televisiva 
é como azafata no popular programa 
Un, dos, tres. Logo diso chegan programas como:
El juego del euromillón , Gran Hermano,  La isla de
los famosos, Misión Eurovisión, Fama, ¡a bailar! ,
Pekín Express, El número uno...

Nace en Mugardos no  ano 1994, é 
unha atleta galega, especializada en 
lanzamento de peso e disco.
Compite no Playas de Castellón e é 
a actual posuidora do récord de España de
lanzamento de peso (18,80 m). Foi 7 veces campioa
de España absoluta e 21 veces campioa de Galicia, e
participou nos Xogos Olímpicos de 2020.

Poeta galega nada no ano 1977 que
se dedica tamén ao xornalismo e á 
televisión.
Con 17 anos, grazas ó Premio Fermín
Bouza Brey, publicou o seu primeiro libro, Elevar as
pálpebras. 
Ademais colabora con numerosas publicacións
periódicas e participou no programa Cifras e Letras.

teresa abelleira elena ferro

adiaratou iglesias fillas de cassandra

Nada en Pontevedra o 9 de xaneiro 
de 2000, é unha futbolista galega, 
que xoga de centrocampista no Real 
Madrid.
Internacional coa selección 
española dende 2020, proclamouse campioa do
mundo no Mundial de 2023. Disputou ademais a
Eurocopa de 2022.

Nada en Merza (Vila de Cruces) en 
1975, é unha zoqueira artesanal 
galega adicada ao deseño, fabricación 
e venda de artesanía: zocos, bolsos e 
complementos sita na súa vila natal, e que tivo un
papel fundamental na revalorización dos zocos a
finais do século XX inicios do século XXI. Creou unha
franquía denominada Eferro.

Nada en Bamaco no ano 1999, é unha 
atleta galega radicada en Lugo.
Adestra no club Lucus Caixa Rural 
Galega. En 2019 proclamouse 
subcampioa do mundo de atletismo paralímpico nas
probas de 200 e 100 metros lisos e en 2021 conseguiu
o ouro en 100 m e a prata en 400 m nos Xogos
Paralímpicos de Toquio.

Dúo musical galego formado en 2022
por María (Vigo, 1996) e Sara 
(Vigo, 2001). A súa música está baseada
na tradición musical e oral galega, o
 feminismo, os sons modernos e a mitoloxía grega.
Entre os seus temas máis coñecidos atopamos: Varre
Vasoira (Lisístrata), Punheta, Tataravoa, Tola, Canta
miña sombra...

rosa cedrón lucía pérez

mercedes peón Cristina pato

Naceu en Monforte de Lemos, axiña se 
mudaría á cidade da Coruña. A súa 
vocación xa desde nena foi o 
violoncello, e pertenceu á Orquestra de
Cámara Municipal da Coruña.
Coñecida por ser a voz durante nove anos no grupo
Luar na lubre. No 2007 publica o seu primeiro disco
en solitario, Entre dous mares.

Nada en Goó (O Incio) no ano 1985,
 cantante galega que representou a 
España no Festival de Eurovisión 2011,
co tema «Que me quiten lo bailao».
 Foi a primeira galega en facelo por España.
Na súa discografía destacamos: Volar por los tejados, 
Dígocho en galego, Cruzo los dedos, Quitapenas, 
El tiempo dirá, Quince soles...

Nada na Coruña en 1967, é unha 
música, cantante e instrumentista
galega. Dedicouse durante 17 anos á
ensinanza da música e o baile
tradicionais de Galicia, a través da docencia en
escolas municipais. 
Recibiu numerosos recoñecementos como o Mestre
Mateo ou o Premio Nacional de Música en 2008.

Nada en Ourense no ano 1980, é unha
recoñecida gaiteira, compositora e 
pianista galega.
Foi a primeira muller galega en
 gravar un disco en solitario como gaiteira en
España, ao rexistrar o seu primeiro álbum, Tolemia.
No ano 2017 recibiu a Medalla Castelao e no 2020
Premio Afundación de Xornalismo.

pili pampín susana seivane

emilia Pardo bazán teresa portela

María del Pilar Villar Rivas, nada en 
Ribasar (Rois) o 22 de marzo de 1971,
é unha coñecida cantante galega.
Gravou o seu primeiro disco en 1991 
coa Orquestra Compostela e participou en programas
como: Supermartes, Land Rober, Luar...
Un dos seus temas máis coñecidos é O galo, do que
fixo unha versión moderna co cantante Ortiga.

Pertence a unha familia recoñecida
dentro do mundo dos gaiteiros e 
artesáns de Galicia.
Aos 20 anos, toma contacto cos 
escenarios da man do grupo Milladoiro como artista
invitada.
Ten cinco discos editados e acostuma facer xiras
anuais polo territorio europeo e americano.

Nada na Coruña no ano 1851, foi 
unha escritora en lingua castelá,
intelectual, xornalista, crítica literaria, 
narradora e rexionalista galega que 
triunfou na literatura española.
Vai escribindo ata chegar aos seiscentos libros
publicados, nos que defende os dereitos das mulleres
e a igualdade entre homes e mulleres.

Nada en Aldán (Cangas) no ano1982,
é unha piragüista galega, que compite 
na modalidade de augas tranquilas.
Gañou 17 medallas no Campionato 
Mundial e outras 17 no Europeo.
Participou en seis edicións dos Xogos Olímpicos,
conseguindo a medalla de prata nos Xogos Olímpicos
de Tokio 2020.

antía pérez maría castro

GUadi galego Cristina castaño

A futbolista galega volta a súa terra 
natal logo dunha magnífica etapa en
Sala Zaragoza, onde foi fundamental 
para o equipo aragonés.
A chamada coa selección e o seu talento espertaron a 
atención do seu actual equipo, Pescados Rubén Burela.
Este equipo volve facer unha temporada perfecta:   
Liga, Copa, Supercopa e Copa Xunta.

Nada en Vigo no ano 1981, é unha 
deportista, presentadora, modelo e 
galega.
Fíxose popular en Galicia a raíz do 
seu papel na serie Pratos combinados. 
A principios de 2008 converteuse nunha das
protagonistas da serie Sin tetas no hay paraíso, serie
que a fixo gañar un Premio Ondas no ano 2009.

Guadalupe Cribeiro Galego, nada en 
Cedeira en 1974, é unha cantante 
galega.
A súa carreira en solitario iniciouse 
co álbum Benzón (2009), recibindo o Premio Opinión
ao mellor disco folk do ano.
No ano 2018, colaborou con Iván Ferreiro na banda
sonora da serie Fariña.

A actriz galega nace en Vilalba no
ano 1978.
Fíxose coñecida en Galicia polo seu
papel de Paula Barreiro na serie de
éxito Pratos combinados e no resto de España polos
seus traballos en Al salir de clase e La que se
avecina. É irmá do actor Nacho Castaño e sobriña do
xornalista deportivo Pepe Domingo Castaño.

Benedicta sánchez Paula carballeira

Elisa e marcela Paula vilaboy

Nace no Corgo en 1935. Aos 25 anos
marchou ao Brasil, onde  atopou a súa 
paixón na fotografía, ao que se adicou
o resto do tempo en América.
Foi a actriz protagonista do filme O que arde de
Óliver Laxe, e pola súa interpretación, foi nomeada
aos Premios Goya 2020 como mellor actriz
revelación, premio que gañou.

Nada en Fene no ano 1972, é unha 
escritora, intérprete e realizadora de 
contacontos e actriz galega.
En 2023, foi Premio Nacional de 
Literatura Dramática do Ministerio de Cultura e
Deporte, pola obra As alumnas.
Entre as as súas numerosas obras destacamos: A tar-
taruga Amodovou, Bruxa e familia, Correo urxente...

Foron dúas mestras galegas que
constituíron o primeiro matrimonio 
entre persoas do mesmo sexo de 
España.
Casaron no ano 1901 na Coruña e para acadalo Elisa
tivo que adoptar unha identidade masculina.
O seu matrimonio realizouse máis de cen anos antes
de que a lei o permitise.

Máis coñecida como Blondiemuser, é 
bióloga e creadora de contido.
Nas súas redes sociais conta con 
millóns de seguidores aos que entreten
e educa sobre sostibilidade, consellos ecolóxicos,
comercio local e, por suposto, sobre a súa Galicia.
Grazas a un vídeo no seu perfil deuse a coñecer o
desastre ambiental da vertedura de ‘pellets’.

maría canosa ana kiro

M. XOsé Queizán María vázquez

Nada en Cee no ano 1978, é unha 
enxeñeira de Camiños, Canais e Portos 
coñecida pola súa participación como
xurado en programas concurso da 
TVG e como escritora de literatura infantil e xuvenil.
Recibiu distintos premios literarios, entre os que
destacan o Premio Merlín de Literatura Infantil,
convocado por Edicións Xerais, pola obra Muriel.

María Dolores Casanova nace en 
Castañeda (Arzúa) no ano 1942, foi
unha popular cantante galega con 
máis de trinta discos gravados e 
presentadora de varios programas na Televisión de
Galicia.
No ano 1969, estivo a punto de ser a primeira galega
en representar a TVE en Eurovisión.

Nada en Vigo no ano 1939, é unha 
escritora, catedrática de lingua e
literatura galega, e figura relevante 
no movemento feminista.
Escribe  todos os xénero e estilos: novela, conto,
ensaio, teatro e poesía; tamén é tradutora.
Entre as súas obras destacamos: A orella no buraco,
O segredo da pedra figueira, Vivir a galope...

Aínda que nace en Vigo no ano 1979,
a súa vida está moi ligada á Barrela 
e a Belesar (Chantada).
Comezou a súa carreira profesional 
cunha participación secundaria en varios episodios
de Al salir de clase.
Foi gañadora de varios Premios Mestre Mateo e neste
2024 estivo nominada aos Premios Goya por Matria.

